
Qurilish obyektlarida, koʻp kvartirali uylarni boshqarish,
ichimlik suv taʼminoti va oqova suvlarni chiqarib yuborish
sohasida nazoratni amalga oshirishda “Xavfni tahlil qilish”

elektron tizimini joriy etish tartibi toʻgʻrisidagi nizomni tasdiqlash
haqida

Oʻzbekiston Respublikasi Prezidentining 2024-yil 14-noyabrdagi PF–184-
son “Tadbirkorlar huquqlari va qonuniy manfaatlarini ishonchli himoya qilish
chora-tadbirlari toʻgʻrisida”gi Farmoni, Oʻzbekiston Respublikasi Vazirlar
Mahkamasining 2022-yil 19-oktabrdagi 611-son “Nazorat qiluvchi organlar
tomonidan tadbirkorlik subyektlari faoliyatida davlat nazoratini tashkil etish
boʻyicha qoʻshimcha chora-tadbirlar toʻgʻrisida”gi qaroriga asosan buyuraman:

1. Qurilish obyektlarida, koʻp kvartirali uylarni boshqarish, ichimlik suv
taʼminoti va oqova suvlarni chiqarib yuborish sohasida nazoratni amalga oshirishda
“Xavfni tahlil qilish” elektron tizimini joriy etish tartibi toʻgʻrisidagi nizom ilovaga
muvofiq tasdiqlansin.

2. Mazkur buyruq Oʻzbekiston Respublikasi Prezidenti huzuridagi
Tadbirkorlik subyektlarining huquqlari va qonuniy manfaatlarini himoya qilish
boʻyicha vakil hamda Oʻzbekiston Respublikasi Savdo-sanoat palatasi bilan
kelishilgan.

3. Ushbu buyruq rasmiy e’lon qilingan kundan e’tiboran uch oydan keyin
kuchga kiradi.

         Oʻzbekiston Respublikasi Vazirlar Mahkamasi iyundagi 
Qurilish va uy-joy kommunal xoʻjaligi sohasida nazorat qilish

inspeksiyasi boshlig‘ining 2026-yil 29-iyundagi
389-son buyrug‘iga

ILOVA

Qurilish obyektlarida, koʻp kvartirali uylarni boshqarish,
ichimlik suv taʼminoti va oqova suvlarni chiqarib yuborish
sohasida nazoratni amalga oshirishda “Xavfni tahlil qilish”

elektron tizimini joriy etish tartibi toʻgʻrisidagi
NIZOM

Mazkur Nizom qurilish obyektlarida, koʻp kvartirali uylarni boshqarish,
ichimlik suv taʼminoti va oqova suvlarni chiqarib yuborish sohasida nazoratni
amalga oshirishda “Xavfni tahlil qilish” elektron tizimini joriy etish tartibini
belgilaydi.

1-bob. Umumiy qoidalar

1. Mazkur Nizomda quyidagi asosiy tushunchalardan foydalaniladi:

tadbirkorlik subyekti  – belgilangan tartibda davlat roʻyxatidan  oʻtgan
hamda tadbirkorlik faoliyatini amalga oshirayotgan yuridik va jismoniy shaxslar;

tekshiruv  –  tadbirkorlik subyekti tomonidan faoliyatini tartibga soluvchi
qonunchilikka qay darajada rioya etilayotganligini tekshirish uchun kerakli
materiallar, hujjatlar yoki ularning faoliyatiga doir maʼlumotlarni olish hamda
muayyan harakatlarni amalga oshirish orqali Oʻzbekiston Respublikasi Vazirlar
Mahkamasi huzuridagi Qurilish va uy-joy kommunal xoʻjaligi sohasida nazorat
qilish inspeksiyasi (bundan buyon matnda Inspeksiya deb yuritiladi) vakolati
doirasida oʻtkaziladigan nazorat tadbiri;

“Xavfni tahlil qilish” elektron tizimi – Inspeksiya tomonidan qurilish
obyektlarida, koʻp kvartirali uylarni boshqarish, ichimlik suv taʼminoti va oqova
suvlarni chiqarib yuborish sohasida aniq mezonlarga asoslanib, tadbirkorlik
subyekti tomonidan oʻz faoliyatida qonunchilik buzilish xavfi darajasini aniqlash
mexanizmi.

2. Inspeksiya tomonidan “Xavfni tahlil qilish” elektron tizimi Oʻzbekiston
Respublikasi Vazirlar Mahkamasining 2022-yil 19-oktabrdagi 611-son qarori bilan
tasdiqlangan Nazorat qiluvchi organlarning “xavfni tahlil etish” tizimlariga
qoʻyiladigan minimal talablarga muvofiq ishlab chiqilishi lozim.

Minimal talablarga zid boʻlgan “Xavfni tahlil qilish” elektron tizimi
tadbirkorlik subyektida tekshiruv oʻtkazish tashabbusi bilan chiqishga asos
boʻlmaydi.

3. “Xavfni tahlil qilish” elektron tizimi asosida aniqlangan
huquqbuzarlik  xavfi qay darajada boʻlishidan qatʼi nazar, tadbirkorlik subyektiga
nisbatan taʼsir choralarini qoʻllashga asos boʻla olmaydi.

2-bob. Xavf darajasini tahlil qilishga doir umumiy talablar

4. Tadbirkorlik subyektining qonunni buzish xavfi darajasini tahlil qilish
jarayoni tadbirkorlik subyekti faoliyatini toʻxtatib turish, unga toʻsqinlik qilish yoki
faoliyatini amalga oshirishga toʻgʻridan-toʻgʻri aralashishni nazarda tutuvchi xatti-
harakatlarni oʻz ichiga olmasligi zarur.

5. Xavf darajasining tahlili quyidagi maʼlumotlarni oʻrganish asosida amalga
oshirilishi mumkin:

maʼmuriy maʼlumotlar (litsenziya, ruxsat etuvchi va davlat organlarida
mavjud boshqa hujjatlar);

davriy statistika maʼlumotlari, jumladan, avval huquqbuzarlik holatlari
aniqlangan tadbirkorlik subyektini umumlashtiruvchi belgilar, xabarlar va boshqa
korrelyatsion tahlil natijalari;

yuridik va jismoniy shaxslardan kelib tushgan murojaatlar;

ommaviy axborot vositalaridan yoki boshqa tashqi manbalardan (ijtimoiy
tarmoqlar, veb-saytlar) olingan maʼlumotlar;

qonunchilikda taqiqlanmagan boshqa manbalardan va tadbirkorlik
subyektining odatiy faoliyatiga bevosita yoki bilvosita taʼsir koʻrsatmagan holda,
davlat organlari va boshqa tashkilotlardan olinishi mumkin boʻlgan boshqa
maʼlumotlar.

6. Xavf darajasi tahlili jarayonida tadbirkorlik subyektidan hujjatlar va
axborotlar talab qilinishiga yoʻl qoʻyilmaydi.

7. Nazorat vakolatiga kirmaydigan tadbirkorlik subyektlari faoliyatini tahlil
qilish va baholash taqiqlanadi.

3-bob. Xavf darajasi tasnifi va ularning mezonlariga doir talablar

8. “Xavfni tahlil qilish” elektron tizimida xavf darajasini baholash
oʻrganiladigan maʼlumotlar asosida shakllantirilgan mazkur Nizomning 1–7-

ilovalarida ko‘rsatilgan koʻrsatkichlarga tadbirkorlik subyekti faoliyatining
muvofiqligini “ball” tizimi asosida baholash orqali amalga oshiriladi.

9. Inspeksiya tadbirkorlik subyektlarining xavf darajasini baholash uchun
quyidagi ko‘rsatkichlarni “Xavfni tahlil qilish” elektron tizimiga kiritadi.

mazkur Nizomning 1-ilovasiga muvofiq Qurilish obyektlari faoliyatini
o‘rganishda qonunchilik buzilishi xavfini aniqlash ko‘rsatkichlari;

mazkur Nizomning 2-ilovasiga muvofiq Ko‘p kvartirali uylardan
foydalanish va ularni saqlash qoidalariga rioya etilishida qonunchilik buzilishi
xavfini aniqlash ko‘rsatkichlari;

mazkur Nizomning 3-ilovasiga muvofiq Ko‘p kvartirali uylarni boshqarish
qoidalariga rioya etilishida qonunchilik buzilishi xavfini aniqlash ko‘rsatkichlari;

mazkur Nizomning 4-ilovasiga muvofiq Ko‘p kvartirali uylarda issiqlik
taʼminotidan foydalanishda normativ-huquqiy hujjatlar talablariga rioya etilishida
qonunchilik buzilishi xavfini aniqlash ko‘rsatkichlari;

mazkur Nizomning 5-ilovasiga muvofiq Ichimlik suvi ta’minoti tashkilotlari
faoliyatida qonunchilik buzilishi xavfini aniqlash ko‘rsatkichlari;

mazkur Nizomning 6-ilovasiga muvofiq Ichimlik suvi ta’minoti va oqova
suvlarni chiqarib yuborish xizmatidan foydalanishda qonunchilik buzilishi xavfini
aniqlash ko‘rsatkichlari;

mazkur Nizomning 7-ilovasiga muvofiq Ichimlik suvini ishlab chiqarish
uchun moʻljallangan yer osti suv quduqlarini burg‘ilovchi tashkilotlar faoliyatini
baholash jarayonida qonunchilik buzilishi xavfini aniqlash ko‘rsatkichlari.

mazkur Nizomning 6-ilovasiga muvofiq Ichimlik suvini ishlab chiqarish
uchun moʻljallangan yer osti suv quduqlarini burg‘ilovchi tashkilotlar faoliyatini
baholash jarayonida qonunchilik buzilishi xavfini aniqlash ko‘rsatkichlari.

Bunda tashkilotlarning xavf darajasi ushbu ko‘rsatkichlar bo‘yicha mazkur
Nizomning 5-bandida ko‘rsatilgan ma’lumotlardan foydalangan holda “Xavfni tahlil
qilish” elektron tizimida avtomatik ravishda aniqlanadi.

10. “Xavfni tahlil qilish” elektron tizimida tadbirkorlik subyektlari faoliyatida
huquqbuzarlik sodir etish xavfi past, oʻrta va yuqori darajalarga tasniflanadi.

Bunda baholash natijasida aniqlangan xavf darajasining umumiy ballari
asosida tadbirkorlik subyekti tomonidan huquqbuzarlik sodir etish xavfi quyidagi uch
xil toifada tasniflanadi:

xavf darajasi yuqori – baholash natijalari boʻyicha 81 balldan 100  ballgacha
bo‘lgan ballarni tashkil etuvchi tadbirkorlik subyektlari;

xavf darajasi oʻrta – baholash natijalari boʻyicha 61 balldan 81 ballgacha
boʻlgan ballarni tashkil etuvchi tadbirkorlik subyektlari;

xavf darajasi past – baholash natijalari boʻyicha 61 ballgacha boʻlgan
ballarni tashkil etuvchi tadbirkorlik subyektlari.

11. Baholash natijalariga muvofiq huquqbuzarlik xavfi yuqori va o‘rta
tasnifidagi tadbirkorlik subyektlarida profilaktika tadbirlari va tekshiruvlarni
o‘tkazish amaldagi qonunchilik hujjatlari, jumladan O‘zbekiston Respublikasi
Prezidentining 2024-yil 14-noyabrdagi PF–184-son “Tadbirkorlar huquqlari va
qonuniy manfaatlarini ishonchli himoya qilish chora-tadbirlari to‘g‘risida”gi
Farmoni, 2022-yil 13-sentabrdagi PQ–374-son qarori bilan tasdiqlangan Nazorat
qiluvchi organlar tomonidan tadbirkorlik subyektlari faoliyatida tekshiruvlar va
profilaktika tadbirlarini o‘tkazish tartibi to‘g‘risidagi nizom va O‘zbekiston
Respublikasi Vazirlar Mahkamasining 2022-yil 19-oktabrdagi 611-son qarori bilan
tasdiqlangan Nazorat qiluvchi organlarning “xavfni tahlil etish” tizimlariga
qo‘yiladigan minimal talablar asosida amalga oshiriladi.

Bunda tadbirkorlik subyektlarida profilaktika tadbirlari va tekshiruvlar
faqatgina Inspeksiyaning vakolatiga kiradigan masalalarni o‘rganish maqsadida
o‘tkaziladi.

12. Xavf darajasi past bo‘lgan tadbirkorlik subyektlari faoliyatida
tekshiruvlar o‘tkazilmaydi.  

4-bob. Yakuniy qoidalar

13. Xavfni tahlil etish natijalaridan norozi bo‘lgan shaxslar qonunchilikda
belgilangan tartibda yuqori turuvchi organga yoki sudga shikoyat qilishga haqli.

14. Mazkur Nizom talablarining buzilishida aybdor boʻlgan shaxslar
belgilangan tartibda javobgar boʻladilar.

                                 Qurilish
obyektlarida, koʻp kvartirali uylarni boshqarish, ichimlik suv taʼminoti va

oqova suvlarni chiqarib yuborish sohasida nazoratni amalga oshirishda
“Xavfni tahlil qilish” elektron tizimini joriy etish tartibi toʻgʻrisidagi

nizomga
1-ILOVA

Qurilish obyektlari faoliyatini o‘rganishda qonunchilik buzilishi xavfini
aniqlash

KOʻRSATKICHLARI

T/r Xavf darajasini baholash koʻrsatkichlari

Koʻrsatkichlarga
qoʻyilishi

mumkin boʻlgan
ballar (maksimal

100 ball)

Oʻtkazilgan
tahlil

yakuniga
koʻra

qoʻyilgan
ballar

1.
“Qurilishda davlat nazorati”ning milliy axborot
tizimida ro‘yxatdan o‘tmaganligi

81  

2.
Instrumental-texnik tekshiruvdan
o‘tkazilmaganligi

5  

3.
Loyiha hujjatlari boʻyicha ijobiy ekspertiza
xulosasining mavjud emasligi

5  

4.
Loyiha-smeta hujjatlari hududiy arxitektura-
shaharsozlik kengashlari bilan
kelishilmaganligi

5  

5.

Bino va inshootlarning ixtisoslashishini
oʻzgartirish, qayta qurish, rekonstruksiya qilish
hamda oʻz hududida qoʻshimcha bino va
inshootlarni qurishni loyihalashtirishga
ruxsatnoma mavjud emasligi

4  

Jami: 100  

 Qurilish obyektlarida, koʻp kvartirali uylarni boshqarish, ichimlik suv

taʼminoti va oqova suvlarni chiqarib yuborish sohasida nazoratni amalga
oshirishda “Xavfni tahlil qilish” elektron tizimini joriy etish tartibi

iyundagi nizomga
2-ILOVA

  Ko‘p kvartirali uylardan foydalanish va
ularni saqlash qoidalariga
rioya etilishida qonunchilik buzilishi xavfini aniqlash
KO‘RSATKICHLARI

 

   

T/r Xavf darajasini baholash koʻrsatkichlari

Koʻrsatkichlarga
qoʻyilishi mumkin

boʻlgan ballar
(maksimal 100

ball)

Oʻtkazilgan
tahlil yakuniga
koʻra qoʻyilgan

ballar

1.

Koʻp kvartirali uylarni boshqarish, ularga
tutash yer uchastkalarini saqlash va ulardan
foydalanishda texnik foydalanish qoidalari
va normalariga rioya etilmaganligi hamda
mulkdorlar tomonidan joylarning
oʻzboshimchalik bilan qayta qurilganligi va
qayta rejalashtirilganligi

81  

2.
Ko‘p kvartirali uylarning yerto‘lasidan
foydalanish talablariga rioya etilmaganligi

5  

3.
Quruvchi tomonidan koʻp kvartirali uy-joy
ekspluatatsiyasining ikki yillik kafolat
muddati taʼminlanmaganligi.

5  

4.

Koʻp kvartirali uylarnining oʻtish joylarini,
umumiy yoʻlaklarni, ihotalangan (oʻrama)
pillapoyalarni, zaxira chiqish joylarini va
uyning boshqa umumiy joylarini narsalar
hamda uskunalar bilan toʻsib qoʻyilganligi

5  

5.

Umumiy mol-mulkning, shuningdek har
qanday boshqa mulkdor mol-mulkining
buzilishiga yoki xavfga duchor etilishiga
yo‘l qo‘yilganligi

4  

Jami: 100  

Qurilish obyektlarida, koʻp kvartirali uylarni boshqarish, ichimlik suv

taʼminoti va oqova suvlarni chiqarib yuborish sohasida nazoratni amalga
oshirishda “Xavfni tahlil qilish” elektron tizimini joriy etish tartibi

toʻgʻrisidagi nizomga
3-ILOVA

Ko‘p kvartirali uylarni boshqarish qoidalariga
rioya etilishida qonunchilik buzilishi xavfini aniqlash

KO‘RSATKICHLARI

T/r Xavf darajasini baholash koʻrsatkichlari

Koʻrsatkichlarga
qoʻyilishi

mumkin boʻlgan
ballar (maksimal

100 ball)

Oʻtkazilgan
tahlil

yakuniga
koʻra

qoʻyilgan
ballar

1.

Koʻp kvartirali uylarni boshqarish faoliyatini
amalga oshirish qoidalariga rioya etilmaganligi,
koʻp kvartirali uylarni boshqaruvchi tashkilot
shtatida koʻp kvartirali uyni boshqarish boʻyicha
tegishli malaka (attestatsiya) sertifikatiga ega
boʻlgan kamida ikki nafar mutaxassis mavjud
emasligi

81

 

2.

Koʻp kvartirali uydagi joylar mulkdorlari va
boshqa foydalanuvchilarning avariya-
dispetcherlik xizmatiga qilgan qoʻngʻiroqlariga
uch daqiqadan koʻp boʻlmagan vaqt oraligʻida
javob berilmaganligi

5

 

3.

Har olti oyda bir marta koʻp kvartirali uy-
joylardagi tayanch va toʻsiq konstruksiyalar
(umumiy mol-mulk) butligini xatlovdan
oʻtkazilmaganligi

5

 

4.

Koʻp kvartirali uyni boshqarish bo‘yicha oldingi
yil uchun shartnomaning bajarilganligi
toʻgʻrisida umumiy yigʻilishda hisobot
berilmaganligi

5

 

5.
Koʻp kvartirali uylarni mavsumiy foydalanishga
oʻz vaqtida va sifatli tayyorlash ishlari tashkil
etilmaganligi

4
 

Jami: 100  

                                    Qurilish
obyektlarida, koʻp kvartirali uylarni boshqarish, ichimlik suv taʼminoti va

oqova suvlarni chiqarib yuborish sohasida nazoratni amalga oshirishda
“Xavfni tahlil qilish” elektron tizimini joriy etish tartibi toʻgʻiyundagi

nizomga
4-ILOVA

Ko‘p kvartirali uylarda issiqlik taʼminotidan foydalanishda normativ-
huquqiy hujjatlar talablariga rioya etilishida qonunchilik buzilishi xavfini

aniqlash
KO‘RSATKICHLARI 

 

 

T/r Xavf darajasini baholash koʻrsatkichlari

Koʻrsatkichlarga
qoʻyilishi

mumkin boʻlgan
ballar (maksimal

100 ball)

Oʻtkazilgan
tahlil

yakuniga
koʻra

qoʻyilgan
ballar

1.

Koʻp kvartirali uylarda issiqlik taʼminoti
xizmatlari koʻrsatish qoidalariga va issiqlik
taʼminotidan foydalanishda normativ-huquqiy
hujjatlar talablariga rioya etilmaganligi

81

 

2.

Umumiy foydalaniladigan joylarning ichki
muhandislik kommunikatsiyalarini taʼmirlash-
tiklash ishlarini tizimli oʻtkazish qoidalariga
rioya etilmaganligi

5

 

3.

Markaziy isitish, issiq suv taʼminoti sanitariya-
texnika uskunalariga va boshqa uskunalarga
nisbatan ehtiyotkorlik bilan munosabatda
boʻlmaganligi

5

 

4.

Isitish va issiq suv taʼminotini uy ichidagi
tizimidan uzib qo‘yganligi, issiqlik
energiyasidan uning bevosita vazifasidan (isitish,
issiq suv taʼminoti) boshqa maqsadda
foydalanganligi

5

 

5.

Uy ichidagi isitish tizimini gidravlik presslashi
va keyinchalik uni tarmoqdagi suv bilan
toʻldirgan holda yuvish ishlari
taʼminlanmaganligi

4

 

Jami: 100  

 Qurilish obyektlarida, koʻp kvartirali uylarni boshqarish, ichimlik suv

taʼminoti va oqova suvlarni chiqarib yuborish sohasida nazoratni amalga
oshirishda “Xavfni tahlil qilish” elektron tizimini joriy etish tartibi

toʻgʻrisidagi nizomga
5-ILOVA

  Ichimlik suvi ta’minoti tashkilotlari faoliyatida qonunchilik buzilishi xavfini
aniqlash

KO‘RSATKICHLARI

T/r Xavf darajasini baholash koʻrsatkichlari

Koʻrsatkichlarga
qoʻyilishi mumkin

boʻlgan ballar
(maksimal 100 ball)

Oʻtkazilgan
tahlil yakuniga
koʻra qoʻyilgan

ballar

1.

Ichimlik suvining sifati, texnik jihatdan tartibga
solish sohasidagi normativ hujjatlarda
belgilangan talablarga rioya etilmaganligi, suv
taʼminoti va oqova suvni chiqarib yuborish
yuzasidan shartnoma shartlari bajarilmaganligi

81  

2.

Ichimlik va oqova suv quvurlari hamda
inshootlaridan samarali foydalanish, ularni soz
holatda saqlash, avariyalar va nosozliklarni oʻz
vaqtida bartaraf etish talablariga rioya
etilmaganligi

5  

3.

Suv obyektlaridan suv olishdan to
isteʼmolchilarga realizatsiya qilishga qadar
boʻlgan barcha jarayonlarda suvning texnologik
jihatdan sarflanishi va yoʻqotilishining yoʻl
qoʻyiladigan normalariga rioya etilmaganligi

4  

4.
Yer osti suvlari quduqlarining holati va ulardan
foydalanish shartlariga rioya etilmaganligi

5  

5.
Oqova suvlarni qabul qilish va ularni qonunchilik
talablariga muvofiq tozalash talablarining
buzilishi

5  

Jami: 100  

                                    Qurilish
obyektlarida, koʻp kvartirali uylarni boshqarish, ichimlik suv taʼminoti va

oqova suvlarni chiqarib yuborish sohasida nazoratni amalga oshirishda
“Xavfni tahlil qilish” elektron tizimini joriy etish tartibi toʻgʻrisidagi

nizomga
6-ILOVA

Ichimlik suvi ta’minoti va oqova suvlarni chiqarib yuborish xizmatidan
foydalanishda qonunchilik buzilishi xavfini aniqlash

KO‘RSATKICHLARI

 
T/r

Xavf darajasini baholash koʻrsatkichlari

Koʻrsatkichlarga
qoʻyilishi mumkin

boʻlgan ballar
(maksimal
100 ball)

Oʻtkazilgan
tahlil yakuniga
koʻra qoʻyilgan

ballar

1.

Ichimlik suvi taʼminoti va oqova suvlarni
chiqarib yuborish tarmoqlaridagi texnik holat
uchun isteʼmolchilarning foydalanishga doir
javobgarligi chegaralari doirasidagi avariyalar oʻz
vaqtida bartaraf etilmaganligi

4

 

2.

Ishlab chiqarish oqova suvlaridagi ifloslantiruvchi
moddalarning lokal tozalash inshootlarida
belgilangan normativlarga qadar tozalanishi
ta’minlanmaganligi

5

 

3.
Ichimlik suvi taʼminoti va oqova suvlarni chiqarib
yuborish tizimlariga ulanishda texnik shartlar
talablariga rioya etilmaganligi

5
 

4.

Ichimlik suvi ta’minoti va oqova suvlarni chiqarib
yuborish bo‘yicha shartnoma shartlari
bajarilmaganligi, suvni hisobga olish asbobi,
aylanma liniya zulfini, yongʻin zulfinlari,
gidrantlar va uning hududida yoki tasarrufida
boʻlgan hamda plombalangan boshqa ichimlik suv
qurilmalaridagi plombalarning butligi va
saqlanishi talablarining buzilishi, shuningdek,
ichimlik suvi ta’minoti va oqova suvlarni chiqarib
yuborish tarmoqlariga o‘zboshimchalik bilan
ulanish holatlari mavjudligi

81

5.

Kommunal drenaj tizimi mavjud boʻlgan
holatlarda isteʼmolchi hududida joylashgan
kommunal oqova suvlarni chiqarib yuborish
tarmoqlariga yomgʻir va erigan qor suvlarining
ruxsat etilmagan holda oqizilganligi

5

 

Jami: 100  

Qurilish obyektlarida, koʻp kvartirali uylarni boshqarish, ichimlik suv

taʼminoti va oqova suvlarni chiqarib yuborish sohasida nazoratni amalga
oshirishda “Xavfni tahlil qilish” elektron tizimini joriy etish tartibi

toʻgʻrisidagi nizomga
7-ILOVA

 

Ichimlik suvini ishlab chiqarish uchun moʻljallangan yer osti suv
quduqlarini burg‘ilovchi tashkilotlar faoliyatini baholash jarayonida

qonunchilik buzilishi xavfini aniqlash
KO‘RSATKICHLARI

T/r

Xavf darajasini baholash koʻrsatkichlari

Koʻrsatkichlarga
qoʻyilishi mumkin

boʻlgan ballar
(maksimal
100 ball)

Oʻtkazilgan
tahlil yakuniga
koʻra qoʻyilgan

ballar

1.
Yer osti suv quduqlarini burg‘ilashda
gidrogeologik xulosa olinmaganligi

5
 

2.

Burgʻilash ishlari yakunlanganidan soʻng bir oy
muddatda uning texnik pasportini tayyorlab,
hududiy gidrogeologiya stansiyalariga bevosita
yoki elektron pochta orqali taqdim etilmaganligi

5

 

3.
Yer osti suv olish inshootlarining suv hisoblash
vositalari bilan jihozlanmaganligi

5
 

4.
Yer osti suv manbai sanitariya-muhofaza
zonasining belgilangan talablarga rioya
qilinmaganligi

4
 

5.

Ichimlik suvini ishlab chiqarish uchun
moʻljallangan yer osti suvlari quduqlarining
texnik holati va ulardan foydalanish shartlariga
hamda qazishning (burgʻilashning) belgilangan
qoidalariga rioya etilmaganligi

81

 

Jami: 100  

